
ҚАУЛЫ ЕТЕМІН:  
1. Әскери және қызметтік борышын атқару үстінде 

көрсеткен батылдығы мен жанқиярлығы, сондай-ақ 
мемлекет мүддесін қорғау кезінде жасаған ерлігі үшін 
наградталсын:

 
ІІ дәрежелі «Айбын» орденімен  

Әділбай Дастан Әділбайұлы (марқұм) – Ұлттық 
қауіпсіздік комитеті Жамбыл облысы бойынша 
департаментінің бөлім бастығы.

Барғанаев Дархан Ермекұлы (марқұм) – Ішкі істер 
министрлігі Алматы облысының полиция департаменті 
жедел қимылдау арнайы жасағының инспекторы.  

Жағалбаев Жандос Мұхтарұлы (марқұм) – Ұлттық 
қауіпсіздік комитеті Шекара академиясының аға 
офицері.

Кабдинов Андрей Вячеславович (марқұм) – Ұлттық 
қауіпсіздік комитеті Шекара академиясының кафедра 
бастығы.

Сланбеков Рахат Нұрбайұлы (марқұм) – Ішкі 
істер министрлігі Жамбыл облысының Тараз қаласы 
полиция басқармасының 1-бөлімінің учаскелік 
инспекторы.  

 
ІІІ дәрежелі «Айбын» орденімен

Алмасов Нұрболсын Ғаниұлы (марқұм) – Ішкі істер 
министрлігі Алматы қаласы Полиция департаментінің 
көлік жүргізуші-полицейі.

Аманов Айбат Ерболұлы (марқұм) – Ішкі істер 
министрлігі Ұлттық ұланның «Оңтүстік» өңірлік 
қолбасшылығы 5514 әскери бөлімінің әскери қыз
метшісі.

Асылханов Ален Мұхитұлы (марқұм) – Ішкі істер 
министрлігі Алматы қаласы Полиция департаменті 
Алмалы ауданы полиция басқармасының көлік 
жүргізуші-полицейі.  

Әділхан Жайық Ұғұлқанұлы (марқұм) – Ұлттық 
қауіпсіздік комитеті Шекара академиясының бөлімше 
командирі.

Бітім Мейірхан Ержанұлы (марқұм) – Ұлттық 
қауіпсіздік комитеті Шекара академиясының курсанты.

Ержанов Ербол Тілеубекұлы (марқұм) – Ішкі істер 
министрлігі Алматы облысы бойынша Қылмыстық-
атқару жүйесі департаменті ЛА-155/16 мекемесінің аға 
бақылаушысы.

Жұпарбеков Дәулет Бауыржанұлы (марқұм) – 
Ұлттық қауіпсіздік комитеті Шекара академиясының 
курсанты.

Қайсаров Мадияр Оразалыұлы (марқұм) – Ішкі 
істер министрлігі Ұлттық ұланның «Оңтүстік» 
өңірлік қолбасшылығы  5547 әскери бөлімінің әскери 
қызметшісі.

Қамбетов Ринат Талғатұлы (марқұм) –  Ішкі істер 
министрлігі Алматы қаласының Полиция департаменті 
Алмалы ауданы полиция басқармасының көлік 
жүргізуші-полицейі.  

Смайылқанов Ғабдолла Ғалымұлы (марқұм) – 
Қорғаныс министрлігі 21751 әскери бөлімінің маманы 
(операторы).

 
«Жауынгерлік ерлігі үшін» медалімен  
Нұркенов Әділ Дулатұлы (марқұм) – Ұлттық 

қауіпсіздік комитетінің кіші жедел уәкілі.
2. Осы Жарлық қол қойылған күнінен бастап 

қолданысқа енгізіледі.
 
Қазақстан Республикасының                  
Президенті                                                   Қ.Тоқаев

Қазақстан Республикасының Президенті Қасым-
Жомарт Тоқаев елдегі жаппай тәртіпсіздіктер кезінде 
көптеген адамның қайтыс болуына байланысты 10 қаң
тарды жалпыұлттық аза тұту күні деп жариялады. Кеше 
Қазақстан бойынша Мемлекеттік тулардың барлығы 
төмен түсірілді. 

Ақпарат көздеріне сүйенсек, республикамыздағы 
алғашқы аза тұту күні 2006 жылы болған екен. Сол 
жылдың 22 қыркүйегінде Қарағанды облысындағы 
шахталардың бірінде жарылыс болып, 41 адам қаза 
болды. Қазақстан халқы алғаш рет осы оқиғадан соң 
аза тұтты.

Арада 2 жыл өткен соң еліміздегі шахталардың 
бірінде тағы да жарылыс болды. Анығын айтқанда, 
2008 жылы Қарағанды облысындағы «АрселорМиттал 
Теміртау» компаниясына қарасты «Абай» шахтасында 
метан жарылды. Жарылыс салдарынан 30 адам қайтыс 
болды. Халқымыз 2 күн қатарынан аза тұтты. 

Қазақстан халқы Қызылағаштағы оқиғаны әлі 
ұмытқан жоқ. 2010 жылғы 11 наурызда Қызылағаш 
су қоймасындағы бөген бұзылып, ауыл суға кетті. 45 
адам қаза тауып, 370 үй жарамсыз болып қалды. Сол 
жылдың 16 наурызы жалпыұлттық аза тұту күні болып 
жарияланды. 

Ел халқының жаппай аза тұтқан тағы бір күні Челах 
ісімен байланысты. 2012 жылғы 30 мамырда «Шығыс» 
аймақтық шекара қызметі Үшарал отрядының «Сары 
бөктер» заставасында 12 шекарашы мен қорықшы 
кісі қолынан қаза тапты. Осы қылмысты жасаған 
шекарашы Владислав Челах 11 желтоқсанда өмір бойы 
бас бостандығынан айырылды. Ұлттық аза тұту күнінің 
жариялануына байланысты 5 маусымда еліміздің мем
лекеттік туы түсірілді.  

Тәуелсіз Қазақстан Тарихында 2012 жылы екі 
рет жалпыұлттық аза тұту күні болды. Алғашқысын 
жоғарыда атап өттік, екіншісі ұшақ апатымен бай
ланысты. 2012 жылғы 25 желтоқсанда Шымкент 
маңында Ұлттық қауіпсіздік комитеті шекара қыз
метінің ұшағы құлап, борттағы 27 адам бақилық болды. 
Екі күннен соң Қазақстан халқы жалпұлттық деңгейде 
қаза тапқандарды еске алды. 

2012 жылды аза тұтумен аяқтаған жұртымыз үшін 
2013 жыл да сәтті бастала қойған жоқ. Бұлай деуімізге 
2013 жылғы 29 қаңтарда Алматы маңындағы Қызылту 
ауылына жақын жерде Scat компаниясының Көкшетау-
Алматы бағытындағы әуе рейсі жерге құлап, 21 адамның 
көз жұмғаны себеп болып тұр. Осыған байланысты 31 
қаңтар қаралы күн болып жарияланды.  

Қазақстан тарихындағы тағы бір аза тұту күні 
радикалдардың кесірінен болды. 2016 жылғы 5 мау
сымда Ақтөбе қаласында радикалды ұстанымдағы 
қылмыстық топ 2 қару-жарақ дүкенін тонап, әскери 
бөлімге шабуыл жасады. Қарулы қақтығыс кезінде 21 
адам ажал құшты. Олардың арасында 8 қала  тұрғыны, 
3 әскери адам және 13 қылмыскер болды. 9 маусым күні 
қазақстандықтар тағы да аза тұтты.

Тәуелсіз еліміздің тарихында ұшақ апаты да аз 
болмаған. 2019 жылғы 27 желтоқсанда Bek Air әуе 
компаниясының ұшағы Алматы әуежайында 2 қабатты 
үйге соғылып, 12 адам қайтыс болды. 28 желтоқсан 
күні қазақстандықтар аза тұтты. 

Әлемді әбігерге салған пандемияның салдары да 
оңай болған жоқ. 2020 жылғы 13 шілде еліміз бойынша 
коронавирустан қайтыс болғандарды еске алуға 
арналған аза тұту күні болып жарияланды. 

Өткен жылдың 26 тамызында Жамбыл облысының 
Байзақ ауданындағы әскери қоймада жарылыс болды.  
Бірнеше адам қаза тапты. 29 тамызда ел аза тұтты.

Ал күні кеше Республика жұрты тағы да аза тұтты.  
Осылайша бүлік кезінде қаза тапқан бейбіт тұрғындар 
мен әскерилер, полиция өкілдері мен құқық қорғау 
қызметкерлеріне құрмет көрсетілді. Қақтығыстар 
кезінде қайтыс болған азаматтардың туған-туыс
қандары мен отбасыларына Мемлекет басшысы 
Қасым-Жомарт Тоқаев көңіл айтқан болатын.

Әзиз ЖҰМАДІЛДӘҰЛЫ

Мемлекет басшысы Қасым-Жомарт Тоқаев шұғыл әрекет ету штабының отырысын өткізді, 
деп хабарлайды  Президенттің баспасөз қызметі.

Президент Қасым-Жомарт Тоқаевтың төрағалығымен шұғыл әрекет ету штабының кезекті 
отырысы бейнебайланыс режимінде өтті. Жиын барысында Бас прокурор, Ұлттық қауіпсіздік 
комитетінің төрағасы, Ішкі істер және Қорғаныс министрлерінің міндетін атқарушы тұлғалар 
баяндама жасады. 

Мемлекет басшысына құқық қорғау органдары мен Қарулы Күштердің еліміздегі жағдайды 
тұрақтандыру үшін қабылдаған белсенді шаралары туралы баяндалды. Адамдар мен көліктерді 
тексеру, сондай-ақ стратегиялық нысандарға бақылау орнатуды жүзеге асыру мақсатымен елді 
мекендердің аумағына 93 блокбекет қойылды. 

Қасым-Жомарт Тоқаевқа заң талаптарына бағынбау және аса маңызды әрі 
стратегиялық нысандарға шабуыл жасау фактілерінің қатаң түрде жолы кесілгені 

жөнінде мәлімет берілді. Алматыда «Барлық» және «Алтын Орда» базарларын тазарту 
барысында 207 адам ұсталды. Олардан ұрланған 5 автокөлік, қару-жарақ, оқ-дәрілер, 
қалқандар тәркіленді.

Елордада алдын алу шаралары жүргізілуде. Оның барысында аулалар мен 
пәтерлердің тыныштығы қамтамасыз етіледі, сондай-ақ тәулік бойы автопатруль 
күзетеді. Жалпы еліміз бойынша төтенше жағдай режимін бұзған 1,5 мың адам 
жауапқа тартылды. 

Мемлекет басшысына негізгі күш-жігердің қазіргі уақытта террористердің мекенжайын 
анықтап, ұстау жөніндегі шұғыл шараларға бағытталып отырғаны баяндалды. 

Қасым-Жомарт Тоқаев еліміздегі қоғамдық тәртіп пен қауіпсіздікті қалпына келтіру ісін 
жалғастыра беруді, сондай-ақ аталған жұмыстар бойынша ақпараттық қолдау көрсетуді 
күшейтуге тапсырма берді.

Мемлекет басшысы ҰҚШҰ Ұжымдық қауіпсіздік 
кеңесінің кезектен тыс сессиясына қатысты, деп хабарлайды 
Президенттің баспасөз қызметі.

Бүгін елімізде қалыптасқан жағдайға байланысты 
Қазақстан Президентінің бастамасымен шақырылған 
Ұжымдық қауіпсіздік шарт ұйымы Ұжымдық қауіпсіздік 
кеңесінің кезектен тыс сессиясы бейнебайланыс 
режимінде өтті.

Жиынға Қасым-Жомарт Тоқаевпен қатар Арменияның 
Премьер-министрі Никол Пашинян, Беларусь Президенті 
Александр Лукашенко, Ресей Президенті Владимир Путин, 
Тәжікстан Президенті Эмомали Рахмон, Қырғызстан 
Министрлер кабинетінің Төрағасы – Президент 
Әкімшілігінің Басшысы Ақылбек Жапаров және ҰҚШҰ Бас 
хатшысы Станислав Зась қатысты.

Қазақстан Президенті сессия қатысушыларына елімізде 
қалыптасқан ахуал мен оны тұрақтандыру үшін қабылданып 
жатқан шаралар туралы мәлімет берді. Мемлекет басшысы 
ҰҚШҰ бойынша әріптестеріне көрсеткен көмектері үшін 
ризашылығын білдірді.

– Шын мәнінде, ҰҚШҰ-ға мүше мемлекеттердің 
бірінің қауіпсіздігін, тұрақтылығы мен тұтастығын 
қамтамасыз ету үшін Ұйымның бітімгерлік күштерінің 
ауқымды түрде жұмылдырылу жағдайы бірінші рет болып 

отыр. Біз үшін ҰҚШҰ бойынша әріптестеріміздің әскери 
ғана емес, моральдық қолдау көрсетуі де аса маңызды. 
Ұйымға мүше мемлекеттердің бәрі біртұтас майдан болып, 
Қазақстанның үндеуін бірауыздан қолдады, – деді Қасым-
Жомарт Тоқаев.

Президент Ұйымның бұдан пайдалы әрі жақсы 
тәжірибе алатынын, осал тұстар талданып, тиісті шешім 
шығарылатынын, реттеуші құжатқа түзетулер енгізілетінін 
атап өтті.

– ҰҚШҰ беделді әскери-саяси ұйым ретінде өзінің 
қажетті әрі тиімді екенін көрсетті. Бұл мемлекеттеріміздің 
тұрақтылығы мен қауіпсіздігін қамтамасыз ететін нақты 
механизм, – деді Мемлекет басшысы.  

Саммит барысында ҰҚШҰ-ға мүше мемлекеттер 
басшылары Қазақстан Республикасындағы жағдай жөнінде 
пікір алмасып, еліміздің басшылығы жасап жатқан іс-
әрекеттерді қолдайтынын айтты. Сондай-ақ тұрақтылық 
пен конституциялық тәртіпті қалпына келтірудің маңызды 
екеніне назар аударды. ҰҚШҰ Бас хатшысы Станислав Зась 
бірлесе қабылдаған шешімдердің жүзеге асырылу барысы 
туралы баяндады.

Мемлекеттер басшылары ҰҚШҰ Ұжымдық бітімгерлік 
күштерінің Қазақстандағы миссиясы аяқталғанша тұрақты 
байланыста болуға уағдаласты. 

ҰҚШҰ Қазақстанды қолдайды

ҚОҒАМДЫҚ ТӘРТІП ПЕН ҚАУІПСІЗДІКТІ 
ҚАЛПЫНА КЕЛТІРУ ЖАЛҒАСАДЫ

Облыс әкімдігі ғимаратында қақтығыс 
кезінде қираған заттарды тазарту және 
бөлмелер мен сынған терезелерді қайта 
қалпына келтіру жұмысы басталды. 
Өңірде жағдай тұрақтала бастады. Осыған 
орай облыс әкімдігі қалыпты жұмыс 
режиміне көшті. Бүгінде әкімдіктегі 
кезекші қызметкерлер жұмыс процесін 
жалғастыруда.

– 5 қаңтар күні қаруланған бұзақылық 
топ Қызылорда облысындағы мемлекеттік 
маңызы бар бірқатар нысандарды қиратып, 
шабуыл жасады. Соның ішінде Қызылорда 
облысы әкімдігі ғимараты да бар. Бұзақылық 
жасағандар ғимарат ішіндегі кабинеттерді, 
техникаларды, компьютерлерді қиратып, 
бұзып тастаған. Сонымен қатар 
автокөліктерді өртеуге дейін барған. 
Қазіргі таңда бұл мәселе бойынша арнайы 
жұмыс тобы құрылып, барлық шығындар 
есептеліп жатыр. Қызылорда облысы 

төтенше жағдай режимінде болғандықтан 
барлық қызметкерлер жұмысқа шыға 
бастады. Барлық қоғамдық-саяси ахуал 
тұрақты бақылауда, – дейді облыс әкімінің 
баспасөз хатшысы Абай Тағыберген.

Аптаның алғашқы күнінен бастап 
қызылордалықтар да біртіндеп қалыпты 

өмірге көше бастады. Тазалық сақшылары 
қала тазалығын сақтау жұмысына кірісті. 
Халыққа қызмет көрсету орталықтары 
да, азық-түлік дүкендері де, кәсіпкерлік 
нысандар да, қоғамдық көліктер де 
біртіндеп іске қосылуда.

«Ақмешіт-ақпарат»

ҚАЗАҚСТАН РЕСПУБЛИКАСЫ 
ПРЕЗИДЕНТІНІҢ ЖАРЛЫҒЫ

Қазақстан 
Республикасының 

мемлекеттік 
наградаларымен 

наградтау туралы

Аймақта ахуал тұрақты

халық аза 
тұтқан күн

бірлікке
тағы бір қадам

Ақмешіт апталығы

Жаппай тәртіпсіздіктен 
бизнеске 93,7 млрд теңгеден астам 

шығын келген
«Атамекен» ҰКП баспасөз қызметінің хабарламасына сүйенер болсақ, 

жаппай тәртіпсіздіктер кезінде бизнеске келтірілген шығын көлемі 93,7 
млрд теңгеден асқан. 

«Осы жылдың 10 қаңтары сағат 09.00-дегі жағдай бойынша бизнеске келтірілген 
шығынға қатысты байланыс орталығына 2774 қоңырау түсті, соның ішінде: 
мародерлық мәселелері бойынша – 1406, форс-мажор – 39, блок-бекеттер – 2, 
зардап шеккен кәсіпкерлерді қолдау қоры бойынша – 3, жеке тұлғалардан түскен 
қоңыраулар – 1324» делінген хабарламада.

ХҚКО-лар жұмысын қайта бастады
Еліміздегі төтенше жағдайға байланысты ХҚКО-лар жұмысын 

тоқтатқан болатын. Egemen.kz жариялаған ақпаратқа сүйенсек, 10 
қаңтардан бастап Алматы қаласы мен Алматы облысын қоспағанда, 
Қазақстанның барлық өңірінде ХҚКО-лар өз жұмысын қайта бастады.

Азаматтарға кезең-кезеңімен барлық қызметтер қолжетімді болады. Жамбыл 
облысының тұрғындары жеке куәліктер мен паспорттарды ресімдеу жөніндегі 
қызметтерді уақытша пайдалана алмайды.

Айта кету керек, байланыс сапасына байланысты жұмыс барысында кідіріс 
болуы мүмкін. Сондай-ақ ҚР ІІМ Әкімшілік полиция комитетінің қызметкерлері 
басқа міндеттерді орындап жатқандықтан, ҚР барлық өңірінде автоХҚКО-лар 
жұмыс істемейді. 

«Азаматтарға арналған үкімет» КЕАҚ-ның баспасөз қызметі Алматы қаласы мен 
Алматы облысындағы автоХҚО-лар мен ХҚО-лар жұмысының қайта жанданғаны 
туралы қосымша хабарлайтын болады. 

Республикалық маңызы бар 
автомобиль жолдары ашық

Қазір елдегі ахуал тұрақталып келеді. Біртіндеп интернет қосылып, 
ХҚКО жұмысын бастады, теміржол қатынасы қалпына келтірілуде. 
QazAvtoZhol ұлттық компаниясының баспасөз қызметі республикалық 
маңызы бар автомобиль жолдары ашық екенін де хабарлады.

«Барлық республикалық маңызы бар автомобиль жолдары ашық. Қысқы 
күтіп ұстау мен тазарту жұмыстары штаттық режимде жүріп жатыр», – делінген 
хабарламада. 

Алматыда 2 экстремистік топ 
ұсталды

ҚР ҰҚК баспасөз қызметінің хабарлауынша, осы бағыттағы 
жұмыстардың нәтижесінде нәтижесінде 2022 жылдың 4-8 қаңтар 
аралығында Алматы қаласындағы жаппай тәртіпсіздікке қатысқан 2 
экстремистік топ құрықталды.

9-қаңтарда, экстремистік әрекетке алдап-арбау, экстремистік ұйымға басшылық 
ету және оған қатысу, сондай-ақ жаппай құқыққа қайшы акцияларды жүргізу 
күдігімен бір ұяшықтың 4 мүшесі ұсталды. 

Тұрғылықты мекендерін тексеру барысында атыс қаруы, гранаталар, оқ-дәрілер 
және діни әдебиеттер заттай айғақ ретінде тәркіленді.Ұйым жетекшісі халықаралық 
террористік ұйыммен байланысы бар, жаппай тәртіпсіздікке белсенді түрде 
атсалысқан шетел азаматы болып табылады.

Тергеу тұжырымы бойынша, ол Қазақстанға жаппай құқыққа қайшы акцияларды 
дайындап, сондай-ақ билік органдары мен қарулы құрылымдарға шабуыл жасау 
үшін келгендігі анықталды. 

«Оған осы мақсатта көмек берушілерді іздестіру ұйымдастырылды. Тергеу 
қызығушылығына сәйкес кейбір ақпараттарды жариялау әзірге мүмкін емес», 
делінген ҚР ҰҚК баспасөз қызметі таратқан ақпаратта.

Лаңкестердің шабуылының елге келтірген шығыны аз болған жоқ.  Әсіресе ел 
экономикасын алға сүйрейтін шағын және орта кәсіп иелерін тұралатып тастады. 
Облыстық кәсіпкерлік палатасы баспасөз қызметінің берген мәліметіне сүйенсек, 
10 қаңтар, сағат 09-00-дегі ақпарат бойынша Қызылорда облысында зардап 
шеккен кәсіпкерлік нысандардың саны 26-ға жеткен. 
Кәсіпкерлер палатасы мен облыстық кәсіпкерлік және 
туризм басқармасына хабарласқан бизнес өкілдері 
залалдың жалпы сомасы 395,4 млн теңгені құрайтынын 
жеткізді.

– Қызылорда қаласында «Компас», «Sinoil» 
«Газэнерджи» жанар-жағармай бекеттеріне, 
«Сұлтан», «Фристайл», «Бірлік», «Аль-Асад» сауда 
үйлерінің ғимараттарына, «М-ломбардтың» ғима
ратына залал келтіріліп, мүліктерін (азық-түлік, 
алтын бұйымдары, ақша) тонау фактілері орын 
алған. Келтірілген залалдың көлемін нақты айту 
қиын. Дегенмен кәсіпкерлер палатасы мен облыстық 
басқармаға хабарласып, өтініштерін қалдырып 
жатқан кәсіпкерлердің сөздеріне сүйенсек, залалдың жалпы сомасы 395,4 млн 
теңгені құрайды. Шығындар әлі де болса есептелуде. Байланыс түзетілген соң біз 
кәсіпкерлермен хабарласып, толық ақпарат пен дәлелдейтін құжаттарды аламыз. 
Сондықтан кәсіпкерлерден залалды дәлелдеу үшін барлық деректерді фото 

және видео арқылы тіркеуді сұраймыз, – дейді Қызылорда облысы кәсіпкерлер 
палатасының директоры Ғалымбек Жақсылықов.

Айта кетелік, ел көлеміндегі төтенше жағдай режиміне байланысты Қызылорда 
облысы полиция департаментінің бастығы, аумақтық комендант Бектөре 

Сұлтанның 2022 жылғы 8 заңтардағы №4 бұйрығына сәйкес 
аймақта коменданттық сағат енгізілді. Бұйрық бойынша:

– облыс көлемінде азық-түлік дүкендері және 
дәріханалардың жұмыс уақыты сағат 09-00-ден 18.00-ге 
дейін;

– облыс көлемінде кафе-барлар, мейрамханалар, 
қоғамдық моншалар, сауналар, спорттық ұйымдар, ойын-
сауық орталықтарының жұмысына тыйым салынды.

Аталаған бұйырықтың орындалу мерзімі жағдай 
тұрақталып, арнайы шешім қабылданғанға дейін күшінде 
сақталады.

– Мүмкіндікті пайдаланып, қала тұрғындары мен 
қонақтарына, кәсіпкерлерге қауіпсіздік шараларын, 
коменданттық сағатты қатаң ұстанып, тәртіпті сақтауға 

шақырамын. Президентіміздің саяси ұстанымының және тиімді шешімдерінің 
нәтижесінде елімізде тыныштық орнап, қалыпты өмірімізге қайта ораламыз деп 
сенемін, – деді Ғалымбек Жақсылықов.

«Ақмешіт-ақпарат»

Кәсіпкерлікке келтірген шығын есептелуде

Зардап шеккен кәсіпкерлер 
Қызылорда облысы 

кәсіпкерлер палатасына мына 
нөмірлер бойынша хабарласа 
алады: 87017799090, 8777454 

9812, 87776472444, 87774563090, 
87056006993, 87019291113, 
87025306933, 87772594373

Жаңа жыл қазақ қоғамы үшін 
жағымсыз жаңалықтан бастау алды. 
Жаңаөзенде жиылған жұрт сұйытылған 
көлік газ нарықтағы бағасына қатысты 
наразылығын білдіріп, билікпен ымы
раға келуге тырысқаны мәлім. Көп 
өтпей, батыстағы экономикалық-
әлеуметтік наразылықты қолдаған 
халық өзге де өңірлерде бас көтеріп, 
жаңаөзендіктермен бірге екенін жет
кізген. Алайда аз уақыттың ішінде 
республика көлеміне тараған шеру 
өзге сипат алып, митинге шыққан 
топ жөнді-жөнсіз талап қоя бастады. 
Тіпті қарапайым халық арасына кір
ген теріс пиғылды топтар өңірдегі 
қымбатшылықты өз пайдасына асы
рып, ел арасына іріткі салумен болды. 
Алдымен жүгенсіз кеткен лаңкестік топ 
әлеуметтік желіде жақтас тарту, шеруге 
шақыру мақсатында бейнеүндеу жасаса, 
соңы мемлекеттік маңызды нысандарға 
басып кіріп, тәртіп сақшыларын соқ
қыға жыққан қантөгіске ұласқан еді. 

Оқиға салдарынан Қызылорда облы
сында да ахуал күрделенгенін байқауға 
болады. Озбыр топтың тепкісіне түскен, 
оққа ұшқан қаншама азамат ауруханаға 
жеткізіліп, қажетті көмек көрсетілді. 
Алайда шерушілердің кедерді келтіруі 
салдарынан медициналық көмекті дер 
кезінде ала алмай, жан тапсырғандар 
қаншама. Соңғы мәліметке сүйенсек, 
аймақта жаппай тәртіпсіздік кезінде 201 

адам медициналық көмекке жүгінген. 
Олардың ішінде 50-ден астам азамат 
ауруханада жатыр. 

Бұзақылармен болған қақтығыста 
құқық қорғау органдарының маманда
ры да көп зақым шекті. Қарулы топ
қа қарсы тұрып, еліне қорған бол
ған азаматтардың ерлігін ел көрді. 
Жағдайдың бұлай құбыларын аңдама
ған сала мамандары сын сағатта қандай 
сынаққа болсын дайын екендігін аң
ғартып үлгерді. Тіпті сол оқиғада 20-

дан астам полиция қызметкері жарақат 
алып, жағдай ушыққанымен, олардың 
басым бөлігі жеке құрам сапына қайта 
оралды. Мұндай ерлік тыныштық пен 
ынтымақтың тұрақталуына деген ел 
сенімін үстегені анық. 

Жалпы аймақтағы жағдай біршама 
оңалғанымен, оқиғаның салдары адам 
айтқысыз кейіпте. Мәселен, облыстық 
денсаулық сақтау басқармасының 
басшысы Сәбит Пазыловтың дерегі 
бойынша, шеру күшейген 5 қаңтар 
күні 168 адам облыстық және қалалық 
ауруханаға түсіп, 70 адам ем алған. 
6 қаңтар күні 14 азамат медицина 
қызметкерлерінің көмегіне жүгінген 
екен. Ең ауыры, олардың қатарында 
қаза болған азаматтар бар. Қазіргі 
таңда митинг кезінде жарақат алған 20 
адам дүние салса, 26 адам жансақтау 
бөлімінде жатқаны белгілі болып 
отыр. Бұл 7 қаңтардағы дерек ғана. 
Қазіргі таңда зардап шеккендерге 
көмек беру үшін барлық аурухана мен 
жедел жәрдем  станциясы штаттық, 
күшейтілген режимде жұмыс істеуде.

201 адам медициналық көмекке жүгінген

Елдегі жағдай біршама басылғанымен, бұған дейін тиген 
зардабы аз болмай тұр. Қираған, сынған, өртенген мекемелер
ден бөлек, адам шығынының өзі жетерлік. Ресми дереккөзде
ріне сүйенсек, бір ғана Қызылорданың өзінде 21 әскери қызмет
кер оққа ұшып, ажал құшты. Террорлық әрекетке тойтарыс 
беру барысында кеудесін оққа тосқан қызметкерлерден бөлек, 
ауыр жарақат алып, ауруханада жатқандары қаншама?! Соның 
бірі – қалалық ІІБ-ның уақытша ұстау иззоляторының айдауыл 
командирі Игілік Мешітбай.

– ІІБ-на қаладағы «Aray sity mall»-ға барып, әскерге көмек 
беруге тапсырма түсті. Бірден 10 адам болып көлікпен шығып 
кеттік. Біз межелі жерге жеткенде халық пен әскерилер 
арасында қақтығыс басталып кетіпті. Көмек беріп үлгергенше 
болмады, табанымыз енді жерге тиген бізге митингке 
шыққандар лап қойды. 

Алысып бақтық. Алайда көп көптігін көрсетті. Басып-
жаншып үстімізден өте шықты. Көтерілісшілер аяушылық 
танытқан жоқ. Құдды бір шеттен келген жау сияқты. Ұрып-
соққаны сонша ауыр жарақат алып, денемізді көтеруге әліміз 
келмеді. Тек сәлден кейін барып, таныды ма білмеймін, 
әйтеуір 2 жігіт екі жағымнан сүйреп, ОМО-ның ішіне кіргізіп 
жіберді. Бірақ артымыздан оншақты адам ентелеп кіріп, ұрып 
кетуге талпынды. Алайда мейірбекелер араша түсіп, ұрғызбай-
соққызбай аман алып қалды. 

Қазір жағдайым жақсы. Жұмысқа қосылдым. Бірақ 
қасымдағы 10 адамның төртеуі қатты жарақат алып, ауруханада 
жатыр. Біреуі мүлдем ауыр халде, – деді командир Игілік 
Тасқалиұлы.

Арандатушылардың арбауына түскен халық шынында 
әскери қызметкерлерді аямағаны рас. Көзбен көрдік. Игілік 
секілді жүздеген әскер зардап шекті.

– Біз шынында халықтың бұлай көтеріліп, арандатушы 
топтың ізіне еріп кетерін білмедік. Бейбіт шеру аяқастынан 
басқа сипат алды. Кейбір ереуілшілер сол жерге барған әскери 
қызметкерлерді аямай ұрып-соқты. Шеруге шыққан адамдар 
ереуілді бастап, әскерилерге шабуыл жасауға итермелеп жүр
ген, ойлары басқа адамдарға алданып қалды расында. Ақыр-
соңы қаншама мекеме өртеніп, қаншама адамға зардабы 
тиді. Ана жерде құдды бір соғыстың ортасында жүргендей 
болдық. Біз осы кезде арандатушылар ақ пейілді, қонақжай 
қызылордалықтардың сол кездегі жағдайын өздерінің пайдасына 
пайдаланып кеткенін анық байқадық, – деді командир.

Иә, шынында ұлттың қауіпсіздігіне де, тұтастығына да осы 
тұста бірдей қатер төнді. Батыр жауынгерлер мен жылдам іс-
қимылдың арқасында елдігімізге көз алартқандардың, елдің 
тыныштығын бұзғысы келетіндердің алдын ала құрылған 
жоспарына тойтарыс бердік. Оған Игілік секілді бейбіт күннің 
батырларының тамшыдай болсын үлес қосқаны талассыз.

К.АҚТАН

Көтерісшілер 
аяушылық 

танытқан жоқ

P.S. Береке-бірлік ынтымаққа ұйысудан, тыныштыққа талпынудан 
туатыны белгілі. Бейбіт күннің қадірін білу, ел болашағын жарқын етуге 
ұмтылу да осы қағиданың шеңберінде ғана жүзеге аспақ. Ел басына түскен 
қайғылы оқиға осы ұстанымды шайқалтпай, шаттық пен берекені кетірмей 
өмір сүруге күш салу қажетін ұқтырған секілді. Елі үшін жан қиып, халықтың 
тыныштығы үшін жарақатқа төзген азаматтардың бар тілегі де, тілеуі де – 
бейбітшілік. Ынтымақтың қадірін білген жұрт қана қайта оқ атылмауын, 
қаны бірдің қан-қасап майданда жолықпауын мақсат тұтады. Біз де осы жолда 
жұмылсақ, алдан жарқын болашақ күтері белгілі.

Берен ШАҒЫРОВ

#күшіміз – бірлікте!

Облыстық полиция депар
таменті халықтың қауіпсіздігі 
мен тыныштығын қамтамасыз 
ету жөнінде қажетті жедел 
шараларды қабылдауда. 

Соңғы оқиғаларға байла
нысты 5-19 қаңтар аралығын
да елімізде және біздің өңірде 
төтенше жағдай режимі жа
рияланды. Төтенше жағдай 
кезінде негізгі шаралар 
мен шектеулер бекітілді. 
Атап айтсақ, таңертеңгі 
7.00-ден түнгі 23.00-ге 
дейін коменданттық сағат 
енгізілді. Бүгінде ішкі істер 
органдарына 381 адам жет
кізілді. Оның әрқайсысының 
іс-әрекетіне құқықтық баға 
берілуде. Олардың ішінде 
43 адам ҚР әкімшілік құқық 
бұзушылық туралы кодексінің 
476 бабының 6 бөлігі бойын
ша әкімші хаттамалар рәсім
делді. Ал ҚР әкімшілік 
құқық бұзушылық туралы 
кодексінің 488 бабының та
лаптарын бұзғаны үшін 31 
азамат жауапқа тартылды. 

Қазіргі кезде аймақ 
бойынша арнайы жедел топ 
құрылып, бүлікке қатысқан 
38 адам анықталды. Олар 
уақытша ұстау изоляторына 
қамалды. Оның ішінде «Ұлт
тық ұланның» сарбазын өл
тірді деген күдікті қамауға 
алынды. Қазіргі кезде полиция 
күштерімен банкоматтарды 
да инкасациялау қолға 

алынды. Бүгінде қоғамдық 
қауіпсіздікті сақтау масатын
да қала көлемінде 5 блок-
бекет, ал 7 ауданда 23 
блок бекет қойылды. Бұл 
бекеттерде тәулік бойы 
полиция қызметкерлерінің 
нарядтары мен әскери қыз
метшілер кезекшілік етуде. 
Олар арнайы техникамен 
қамтамасыз етілген. 

Қызылорда облысының 
полиция департаменті төтен
ше жағдай кезінде барлық 
азаматтардан енгізілген шек
теу мен қоғамдық тәртіпті 
сақтауды сұраймыз. Облыс 
аумағында аса қажеттілік 

туындаған жағдайда ғана 
үйден шығуын ескертеміз. 
Онда да өздеріңізбен бірге 
жеке куәліктеріңіз болуы 
қажет. Алаңдатушылыққа 
бой алдырмай, қауіпсіздік 
шараларын барынша сақтап, 
құқық қорғау органдарының 
қызметкерлерінің заң талап
тарын орындауды сұраймыз. 

Бектөре СҰЛТАН,
Қызылорда облысының 
коменданты-облыстық 

полиция департаментінің 
бастығы

Суретті түсірген 
Н.НҰРЖАУБАЙ

Бүгінде Қызылорда облысы төтенше жағдай режимінде. Облыстық 
полиция департаменті халықтың қауіпсіздігі мен тыныштығын 
қамтамасыз ету жөнінде қажетті жедел шараларды қабылдауда. 

күдіктілер ұсталуда

Ақмешіт апталығы

Ер бірлігі, ынтымағы, татулығы маңызды. Қандай жағдайда 
болсын, қоғам қауіпсіздігін сақтау – әрбір азаматтың парызы. 
Тәуелсіз еліміздің бүгінгі күнге дейінгі жетістігі барша 
тұрғындардың ауызбірлігі арқасында жүзеге асты. Сондықтан 
қай кезеңде де сабырлықты ту етіп, кез келген түйткілді мәселе 
бойынша ортақ шешім қабылдауымыз қажет. 

Әрине, елімізде болған келеңсіз жағдай мемлекеттің 
өсіп-өркендеуіне тілеулес барша халықты ойландырады. 
Қазақстанның ірі қалалары мен барлық өңірлерінде халық 
арасына іріткі салуды көздеген бұзақылар террористік акті 
ұйымдастырды. Олардың басбұзарлығы, жүгенсіздігі қарапайым 
халықтың қауіпсіздігіне нұқсан келтіріп, әлеуметтік нысандар 
мен инфрақұрылымға орасан зиян келтірді. Тіпті мұндай жат 
пиғылды адамдар қару-жарақ сақталған қоймаларды басып 
алып, елді үрейлендірді.  

Мемлекет басшысы Қасым-Жомарт Тоқаев тұрғындар 
қауіпсіздігін қамтамасыз ету мақсатында кең ауқымды антитеррор 
операциясы жүргізіліп жатқанын жеткізді. Осыған байланысты 
Президенттің Қауіпсіздік алқасы жөніндегі шартқа сүйене 
отырып, ҰҚШҰ мемлекеттерінің басшыларына осы террористік 
қауіпті еңсеру үшін Қазақстанға көмек көрсетуге жүгінді. Шын 
мәнінде, мұндай келеңсіз жағдай мемлекет тұтастығына нұқсан 
келтіру, азаматтарымызға шабуыл жасау екені белгілі.  Мем
лекет басшысы Қауіпсіздік Кеңесінің отырысында азаматтардың 
игілігін, қауіпсіздігі мен тыныштығын ойлау – Конституциялық 
міндеті екенін айтып өтті.

Тарихтан білетініміз, халқымыз ешқашан орынсыз бас
бұзарлыққа, жауапсыздыққа, жүгенсіздікке жол берген емес. 
Рас, тұрғындардың әлеуметтік тұрмысында бірқатар қиындық 
туындағаны рас. Осы орайда билікпен ортақ диалог құра 
отырып, бұл мәселенің шешім табуына назар аударғанымыз 
дұрыс. Қайсыбір проблеманың да шешімі болады. Оны кезең-
кезеңімен орындап, әрбірімізге қолайлы жағдай жасау – басты 
міндет. 

Біздің халқымыз сөзге тоқтап, әділдік туын көтере білген. 
Әрбір ата-ана өз баласының ел ішіне іріткі салғысы келген 
базбіреулердің жетегіне ермей, жүгенсіздікке жол бермеуін қатаң 
қадағалауы тиіс. Ол – ел дамуына жанашыр әрбір азаматтың 
ортақ парызы. Ойланайық? Тап қазіргі күрделі жағдайдан шығу 
әрбіріміз үшін өте маңызды 

Бақберген ДОСМАНБЕТОВ,
мемлекет және қоғам қайраткері

Тарихымызға үңілсек халқымыз талай дүрбелеңді басынан 
өткізді. Жеріміздің тұтастығын сақтау, тәуелсіздігімізді 
тұғырлы ету жолында ата-бабаларымыз ерен ерлік көрсетіп, 
азаттықтың ақ таңы атты. Бірақ тәуелсіздікке қол жеткізу 
қаншалықты қиыншылықпен келген болса, оны сақтап қалу 
одан да маңызды. 

Қайғы-қасіреттің үлкені немесе кішісі болмайды. «Ақтабан 
шұбырынды» мен «Алакөл сұлама», «Ұлы Отан соғысы» сияқты 
зұлмат замандағы ата-ананың көз жасы мен кешегі оқиғадан өлім 
құшқан қорғаушыларымыздың аналарының көз жасы бірдей. 
Олардың қайғысына ортақтасып, сабырға шақырамыз.

Тәуелсіздігіміздің отыз жылында мұндайды басынан кешпеген 
біздер абдырап қалдық. Бейбіт заманның қаншалықты қымбат 
екенін сезіндік. 

Елдегі тыныштықты орнатудағы ел Президенті Қасым-
Жомарт Тоқаевтың қабылдаған шешімдері оң нәтижесін береді 
деп ойлаймын.  

Елімізде орын алған жағдайға байланысты халқымыз бір-біріне 
көңіл білдіріп, демеу болып жатыр. Бұл – халқымыздың тегінде 
бар дүние. Ендігі күні Президентіміздің үндеулерінде айтылған 
ескертулерді ескеріп, тәртіпке бағынуға шақырамын.  

Еліміз аман, жеріміз тұтас болсын!
Әзілхан ТӘЖЕКЕЕВ,

тарих ғылымдарының кандидаты

«Еліміз аман, жұртымыз 
тыныш болсын» деген тілек 
жаттанды сөзге айналып 
кеткендей, кейде байыбына 
бара бермейтініміз шындық. 
Күн сайын осы сөзді мың рет 
қайталасақ та тыныштықтың 
қадіріне ештеңе жетпейтініне 
көзіміз жетті. Елдегі орын 
алған жағдай ешкімге де 
оңай тиген жоқ. Елдің бейбіт 
шеруі содырлардың теріс 
пиғылын жүзеге асыруға жал
ғасып, тыныштығымыз бұ
зылды. Қаншама өрімдей жас 
қыршыннан қиылды, қаншама 
отбасы қара жамылды. Осы 
сәтте бізде «Ел иесіз қалмаса 
екен» деген бір ғана тілек 

болды. Ел басына күн туған 
сәтте Мемлекет басшысының 
батыл шешім қабылдағанына, 
ұстамдылық танытқанына тәнті 
болдық. Халқына оқ жаудырмай, 
елдің де назын айтуға мүмкіндік 
берген ел Президенті Қасым-
Жомарт Тоқаев лаңкестердің 
озбыр іс-әрекетінен елді қорғау 
үшін батыл шешімдерге барды.

Тәуелсіздіктің алғашқы жыл
дарында қиындықты бастан 
өткерген біздер әрбір кішкентай 
жетістіктің өзіне қуанамыз, 
тәубе етеміз. Ал қазір халық 
жалақының бір күн кешіккеніне 
де шыдай алмайды. Себебі 
тоқшылыққа, жақсы өмірге үй
реніп қалды. Дегенмен бұл 

жағдай тыныштықтың бәрінен 
қымбат екенін түсіндірді. Тағы 
бір айта кетерлігі, кешегі күні 
жарық, су, жылу өшпеді. Менің 
айтар ұсынысым, осындай 
нысандарды алдағы уақытта 
мемлекет меншігіне алса екен. 
Ел жемқорлықтан тазарса 
екен. Мұндай қиындық енді 
қайталанбасын деп тілеймін. 
Қиын сәтте ел тәуелсіздігін 
сақтауға, мемелекетімізді қор
ғауға батыл шешім қабылдаған 
Мемлекет басшысы Қасым-
Жомарт Кемелұлының барлық 
шешімдеріне ризамын, қол
даймын.

Әзия Қыстаубаева,
 қоғам қайраткері

Тәуелсіздікке табан тірегелі ел ішінде 
бүгінгідей қантөгіс болмаған. Сұйытылған 
газ бағасынан басталған даудың соңы 
«қой үстінде бозторғай жұмыртқалаған» 
бейбіт күннің шырқын бұзды. Елдің 
құты қашып, жер-жердегі атыс-шабыс, 
ұрлы-қарлықтың салдары қарапайым 
халықты есеңгіретіп тастады. Кеуделеріне 
қорқыныш ұялатты.

Арандатушылардың ізінен еріп, ерлік 
пен аңқаулықтың аражігін ажырата 
алмаған көпшілік жер-жерде бұзақылық 
жасап, мемлекетке зиянын тигізді. 
Осынау бассыздықты басу үшін үкімет 
барынша әрекет етіп бақты. Алайда 
оған мойынұсынған ешкім болмады. 
Осыны ескерген Мемлекет басшысы 
жаңа шараларды қолға алды. 5 қаңтарда 
Президент Қасым-Жомарт Тоқаев халықтың 
құтын қашырған елдегі тәртіпсіздікті сыртқы 
күштердің агрессия актісі деп атады. Міне, 
осыдан соң теледидар арқылы халықпен 
байланысқа шығып, Ұжымдық қауіпсіздік 
туралы шарт ұйымынан көмек сұрағанын 
жеткізді. Аталған ұйымның мүшелігіне бізден 
бөлек Беларусь, Армения, Қырғызстан, 
Тәжікстан және Ресей мемлекеті кіреді. 6 
елден тұратын ұйымның Кеңесі бітімгерлік 
миссиясын жіберуге сол күні-ақ келісім 
берді. Әскер жіберілетіні айтылды. Келесі 
күні аталған одақтас елдерден десантшылар 
жеткені хабарланды. Олар сол 6 қаңтардан 
бастап стратегиялық нысандарды күзетуге 
көмектесіп келеді. Айта кететін жайт, олар 
елімізде тек күзетпен айналысады. Елде 
бүлік шығарған содырларды құрықтау 
және жою операцияларына Қазақстанның 
өз әскері жұмылдырылды. Стратегиялық 
маңызды нысандарға содырлардың оп-оңай 
кіргені, тіпті күзеттің болмағаны, болса 
да дайындығы қару асынғандарға қауқар 
таныта алмайтындай дәрежеде екені 
осы тұста көрінді. Президент айтқандай 
сараптайтын, әлі де болса реттейтін дүние 
баршылық.

Осы тұста айта кетейік, Ұлттық 
қауіпсіздік комитетінің төрағасы Кәрім 
Мәсімов қамауға алынды. Онымен қоса 
тағы бірнеше адам қамауда отыр. Бұл 
туралы ҰҚК хабарламасында тайға таңба 
басқандай анық жазылған. Бірақ нақты 
кімдер екені айтылмай отыр. Мемлекетке 
опасыздық жасады деген айып тағылған 
бұларға. 

Жалпы елдегі ахуал біршама оңал
ғанымен, Қазақстанның кейбір қала
ларында қауіп әлі де сейілмей тұр. 
Сондықтан ҰҚШҰ-ға мүше елдердің 
әскерінің Қазақстанға кіргені шынында 
үлкен көмек болып отыр. Өйткені 
содырлар оқтын-оқтын шабуыл жасап 
жатқаны теледидардан хабарлануда. 
Енді жалпы Ұжымдық қауіпсіздік шарт 
ұйымының әскері не үшін әкелінгеніне 
тоқталсақ...

– Өздеріңізге белгілі, ҰҚШҰ-ның жарғы
лық құжаттарының негізгі ережелеріне 
сәйкес, Қазақстан конституциялық тәртіпті 
ретке келтіруге көмек беру үшін Ұйымға 
мүше мемлекеттердің басшыларынан 
біріккен бітімгерлік күштерін енгізуді 
сұрады. Бітімгерлік күштер еліміздегі 
стратегиялық нысандардың қорғалуын 
және қызметін қамтамасыз ету үшін қысқа 
мерзімге келді, – деді президент Қасым-
Жомарт Тоқаев.

Осы тұста айта кетейік, Ұжымдық 
қауіпсіздік туралы шарт ұйымына мүше ел
дер бұған дейін де аталған одақтың көмегіне 
жүгінген. Нақтырақ айтсақ, 2010 жылы ішкі 

саяси жағдайларға байланысты Қырғызстан 
екі рет, 2020 жылы Әзірбайжанмен Таулы 
Қарабақ үшін соғысып жатқанда Армения 
одақ көмегін сұрады. Биыл біз сұрадық. 
Бірақ бізге дейін одақтан көмек сұраған 
мемлекеттерге әскер жіберілмеген. Се
бебі олар тастаған ұсыныстар одақтың 
ережелеріне сәйкес келмеген.

Елді дүрліктірген бұл жағдай қоғам 
талқысына түсті. Айтулы оқиға туралы 
ҚР Парламенті Мәжілісінің депутаты 
Айдос Сарым «Бұл – банда. Уахаббист, 
салафисттер. Нақты бағасы – осы» деді. Ал 
ҚР Президенті әкімшілігі жетекшісінің бірінші 
орынбасары Дәурен Абаев болса, алғашқы 
сәтте террорлық әрекетке тойтарыс беру 
қиын болғанын айтады.

– Террористер сапында арнайы винтов
касы бар мергендер болды. Бақылау 
камераларын, байланыс пен аудиобейне 
жіберуші құрылғыларды олар сындырды. 
Олар негізінен тәртіп сақтау қызметкерлерін 
нысанға алған. Тіпті бір жас курсанттың 
басын кесіп алған оқиға тіркелді. Басында 
күш жеткіліксіз болды. Бірнеше өңірде 
жағдай күрделі болғандықтан, қосымша 
күш тарту қиындық туғызды. 

Бітімгерлік миссиясы біз үшін маңызды. 
Бірақ ҰҚШҰ әскері әскери қимылдарға 
қатыспайды. Террористерді жоюмен айна
лыспайды. Тазарту операциясын Қорғаныс 
министрлігінің әскери бөлігі, Арыстан, 
Арлан, Бүркіт бөлімшелері атқарды. 
Сонымен бірге ұйымның бітімгершілік 
миссиясы қорғау және күзету қызметін 
орындайды. Операция нәтижесінде, 
қаладағы барлық әкімшілік ғимараттар 
террористерден тазартылды, – деді 
Д.Абаев.

Негізі Ұйымның жедел әрекет ету 
ұжымдық күшінің саны 18 мыңға жуық. 
Бірақ көмекке оның бәрі келген жоқ. Тек 2 
жарым мың қарулы күш тартылды. Әскердің 
басым бөлігі – Ресейден. Беларусиядан 
жеткен қарулы күш саны – 100-300 
арасында. Ал Армения – 70, Қырғызстан – 
150, Тәжікстан – 200 сарбазын жіберетіні 
хабарланған. Қазақстан билігі мен ұйым 
басшылығы ұжымдық күш әскерилері 
тек стратегиялық нысандарды, маңызды 
инфрақұрылымдарды қорғайтынын, анти
террористік операцияға қатыспайтынын 
мәлімдеді. «Ұжымдық қауіпсіздік кеңесінің 
басты мақсаты – бейбітшілік. Арнайы 
жасақ Қазақстанға алауыздық тудыру үшін 
емес, ел тыныштығын күзету үшін келді. 
Артық әрекетсіз нақты тапсырма бойынша 
жұмыс жасайды. Бәрі аяқталғаннан кейін 
елге оралады» деді Ұжымдық Қауіпсіздік 
Туралы Шарт Ұйымының баспасөз 
хатшысы Владимир Зайнетдинов.

Лаңкестерге қарсы операция кезінде 
мыңдаған әскери жарақат алған. От пен 
оқтың арасында жүріп, ерлікпен қаза 
болғандарда бар. Елді шулатқан лаңкестік 
оқиғадан соң айналысатын мәселелер 
туралы ел Президенті былай деді:

– Құқық қорғау органдары мен армия
ның іс-қимылына, сондай-ақ олардың 
ведомствоаралық үйлесіміне қатысты анық
тайтын мәселе көп. Арнаулы жасақтың, 
арнаулы құрал-жабдықтардың жетіспейтіні 
белгілі болды. Осы мәселелерді шұғыл 
түрде шешуіміз керек. Содырлардың тер
ракт жасау туралы жымысқы жоспары мен 
жасырын дайындығын мемлекет қалайша 
білмей қалғанын анықтап, түсіну аса 
маңызды, – деді  Қасым-Жомарт Тоқаев. 

А.БЕРДІБАЙҰЛЫ

бітімгер әскердің 
көмегі көп

Тұрақтылық әрбір 
азамат үшін маңызды

Бейбіт күн бәрінен 
қымбат

Тыныштыққа ештеңе жетпейді

Қадірменді ағайын!
Жыл басында болған жағдайдан енді есімізді жия 

бастағандаймыз. Оған да шүкіршілік етейік. Шын мәнінде, 
кешегі күндері тәуелсіз еліміздің басында бұрын-соңды 
болмаған қиын жағдайлар орын алды, еліміздің егемендігіне 
қауіп төнді. Бейбіт митингіге жиналған халықтың арасында 
арандатушылық туғызып, жаппай тәртіпсіздікке бой алдыру 
арқылы өздерінің арам ойлары мемлекеттік төңкерісті жүзеге 
асырмақ болды. Барлық жерлерге полиция бөлімдеріне шабуыл 
жасалды.Әкімшілік ғимараттар, маңызды нысандар өртке 
оранды. Тыныштығымыз бұзылды. Азаматтар оққа ұшты. 
Тұрғындарды үрей басты.

Осындай сын сағатта Мемлекет басшысы, Қауіпсіздік 
Кеңесінің төрағасы Қ.Тоқаев өте орынды шешім қабылдап, қатаң 
шаралар қолдана бастады. Солай етуге жағдай мәжбүр етті. 
Осының салдарынан елдегі жағдай оңала бастады.

Мемлекеттік қауіпсіздікке, тұтастығымызға қауіп төндірген 
лаңкестер көзі жойылуда.

Еліміздің қауіпсіздігіне сырттан қауіп төнуіне орай 
мемлекетімізде төтенше жағдай енгізілді.

Қызылорда облысында терорлық қауіптің қызыл деңгейі 
жарияланды. 

Осындай сын сағатта сабырлықты сақтап, Мемлекет Басшысын 
қолдау маңызды. Қазіргі қолға алынып жатқан шараларды 
орындау мен төтенше жағдай талаптарын сақтау арқылы біз өз 
көмегімізді тигіземіз. Балаларымыздың, ағайынның амандықта 
болуын қамтамасыз етейік.

Болған жағдайға қатысты тиісті органдар арқылы толықтай 
тергеу, зерттеу амалдары жасалып, тиісті шара қолданылатыны 
белгілі. Алда тәуелсіз еліміздің жаңа даму кезеңі басталады. 
Халықтың ой, арман-мақсаттары жүзеге асады. Ең бастысы, 
еліміздің амандығы, жұртымыздың тыныштығы бағытына бекем 
болайық.

Ибадулла Құттықожаев,
Қызылорда қалалық мәслихатының хатшысы                                                                                 

Отанды қорғау – әрбір азаматтың борышы. Қазірігі кезде 
арамызда әскерге бармай, борышын өтеуден қашып жүргендер 
көп. Елімізде орын алған келеңсіз жағдайдың бірден-бір себебі 
жұмыссыз, екі қолын қалтасына салып, бос жүрген жастардың 
көптігінің салдары. Олар өкінішке орай, арандатушы топқа еріп, 
ертеңгі күнін ойламады. 

Қарап отырсаңыз, Абай хакімнің «Жұмысы жоқтық, тамағы 
тоқтық, аздырар адам баласын» деген тәмсіл дәл қазіргі ұрпаққа 
арналып айтылғандай. Біз кезінде көгерген нанды жеп, тоқтық 
пен аштықтың қадірін біліп өстік. Соның нәтижесінде әскерде 
жүріп, жас болсақ та Отанды қорғауға атсалысып, кеудемізді оққа 
тостық. Мұны қазір ұл-қызыма мақтанышпен ұялмай айта аламыз. 

Бұрын біздің кезімізде жігіттердің әскерге бармауын намыс 
көретінбіз. Сондықтан әскерге барып келу үлкен абырой 
саналатын. Ал қазір жастардың көбі әскерге барып, уақытын 
босқа өткізгенше, ақша тапқанды жөн көреді. Бүгінде ата-ана 
баласын әскерге жібермей, қарсылық танытуда. Оған себеп 
көп. Қазір әскерге деген қоғамдық көзқарас өзгерді. Бұрын да 
ол жақта дәл бүгінгідей темірдей тәртіп бар болатын. Ол бола 
береді де. Дегенмен ол кезде мұндай өлім-жітім, психикалық 
ауытқулар орын алған жоқ. Бәріміз де ұл-қыз өсіріп отырмыз. 
Қазір ер жеткен баласын «аппағым» деп, «үкілеп» бар тәттісін 
алдына қойып, айтқанын істеп отырған ата-ана көп. Бұл да 
баланың психологиясына кері әсерін тигізеді. Соның салдарынан 
бала қиындыққа төзбей, «жоқ» дегенді түсінбей өсуде. Оның 
үстіне әлеуметтік желі, компьютердегі түрлі ойындар жастардың 
миын улауда.  Бірақ олардың жағдайын жасап, бетінен қақпай 
өсіргеннің салдарынан жігіттер ұсақталып барады. Әрбір бала 
әскери өмірді көру керек. Отан алдындағы борышын сезіну 
қажет. Сондықтан ата-аналар «Балаңды аясаң, аяма» деген сөзді 
берік ұстануы тиіс. Сонда ғана отансүйгіш, ержүрек азаматты 
тәрбиелеп шығуға болады. 

Жастардың басым көпшілігі әскерге барып, елдің, жердің, қара 
нанның қадірін ұғынса, елімізде мұндай келеңсіз жағдайлар болмас 
еді. Мына оқиғадан кейін халық бейбіт өмірдің бағасын ұғынған 
секілді. Бізге керегі елдің тыныштығы мен халықтың амандығы. 
Өкінішке орай қаншама отбасы қара жамылып, қаншама өрімдей 
жас өмірден өтті. Жап-жас балалар арандатушылыққа еріп, өз 
өміріне балта шапты. «Үш күндігін ойламаған әйелден без, үш 
жылдығын ойламаған еркектен без» демекші бүгінде еркектер бір 
күнінің өткеніне мәз секілді.

Жандос ӘЛІМБЕТОВ,
Ұрыс қимылдарының ардагері,

«Ардагерлер одағының (Тәжік-Ауған шекарасында 
жауынгерлік қимылдарына және әскери қақтығыстарына 

қатысушылардың)» республикалық ҚБ Қызылорда облысы 
бойынша филиалы төрағасының орынбасары. 

елдің тілегі – 
халықтың амандығы

сын сағатта 
сабыр сақтайық

Қазіргі жастардың әскерге бармауы, Отан алдындағы 
борышына селқос қарауы, патриоттық сезімнің болмауы бүгінгі 
ел ішіндегі ахуалға жеткізіп отыр. Өйткені тал бесіктен баланы 
ер етіп тәрбиелеп, кешегі батырлардың жолдарын насихаттамаса, 
әскерге қабылданып, қиындық атаулыны көрмесе, осындай 
санасы әлсіз жастар арандатушылардың ізіне еріп, өз еліне 
опасыздық жасай бермек. Ұлт үшін келешек елдің тұтқасын 
ұстайтын жастардың білімі мен білігі болғаны жақсы, сонымен 
қоса, рухты және патриот болуы маңызды. Ол үшін не істеу 
керек?

Меніңше, бірінші мына жастардың қолындағы гаджеттерге 
бақылау жасау керек. Интернетте не көріп жатыр? Санасы 
уланып жатқан жоқ па? Осыны ата-ана да, халық та ойлау 
керек. Смартфонға кіріп алып, атыс-шабыс, адам өлтіруді, 
қарумен атысуды көрген бала соған қызығып, кейін сол іс-
әркетті шынайы өмірде қолдануға қарекет қылуы мүмкін. Кеше 
лаңкестік әрекет орын алғанда қару алып жүрген жастардың 
қатарында қазақ балалары жоқ деп айта алмайсыз. Міне, мәселе 
қайда жатыр? Екінші, жастарға көп бос уақыт қалдырмау қажет. 
Оқушылар болса, түрлі үйірмелерге қатыстырып, рухани түрде 
дамуын қадағалап отыру қажет. Оған бала өсіріп отырған 
әрбіріміз жауаптымыз. Ал мектеп пен ЖОО бітірген жастарды 
жұмыспен қамту керек. Сонда олар өзге мақсаттары бар, бөгде 
адамдардың сөзіне еріп, ереуілдете бермейді. Бос уақытын 
тиімді, елге пайдалы іспен айналысуға жұмсайды. Ұлттың, 
елдің тыныштығын ойлайды. Көп мәселе осыған байланысты. 
Ал соңғысы, мына мектептегі әскери даярлық пәнін дұрыстап 
жүргізу керек. Оқушыларды саптық даярлықтан өткізіп, 
автоматты шашып-жинап қайтара салмау қажет. Оларға бағана 
айтқанымдай, бабалардың батырлығын, қазақ халқының ұлы 
тарихын сіңіріп, патриот қылып өсіру керек. Балалар патриоттық 
сезімді тек Ұлы Отан соғысының ардагерлеріне құрмет көрсететін 
мерекелік шарада сезінбеу керек. 

Жалпы соғыс көрген, қанды қырғынның ортасында жүрген 
жауынгер ретінде айтайын, біз аштықты көрдік, оқ пен оттың 
ортасында жүрдік, сондықтан қазіргі күнімізге мың шүкір 
айтамын. Қазіргі жастар тәуелсіздіктің, осынау бейбіт күннің 
бағасын түсінбей отырғаны осындай қиындықты көрмегеннен. 
Сондықтан бейбіт күннің қадірін білейік дегім келеді.

Марат Орынбайұлы,
«Ардагерлер одағының (Тәжік-Ауған шекарасында 

жауынгерлік қимылдарына және әскери қақтығыстарына 
қатысушылардың)» республикалық қоғамдық бірлестігінің 

Қызылорда облысы бойынша төрағасы. 

бейбіт күннің 
қадірін білейік

#күшіміз – бірлікте!



Қырағы әскер. Ізкескіш ит. Жіті тексеріс. Бұл – Қызылорда 
қаласындағы блок бекеттегі алғашқы көрініс. Оқыс оқиғадан 
соң жағдайдың ушыққанын сезген тұрғындар да байсалдылық 
танытып, қажетті тексеріске түсіністік танытуда. Блок 
бекеттің жанынан көлікті-жаяулы өткен жұрт жеке басын 
куәландыратын құжат көрсетіп, тиесілі қоржынында қауіпті 
заттың жоқтығын көрсетіп өтуде. Қалаға кіреберіс жол
дың бойындағы ұзын-сонар көлік кептелісіне қармастан 
жүргізушілер де сабырлық сақтап, тыныштықтың бұзылмауын 
тілеп өтетіні байқалады...

Расында, ел көлемінде орын алған қайғылы жағдайдан соң 
содырларды әшкерелеу, оларды қылмыстық жауапкершілікке 
тарту бағытында жүйелі жұмыс жүріп жатқаны жасырын 
емес. Мемлекет басшысы Қасым-Жомарт Тоқаев арнайы 
тапсырма беріп, кінәлілерді іздестіру шарасын қатаң 
бақылауға алуды тапсырған-тұғын. Қылмыскерлерді құрықтау 
операциясынан бөлек, бейберекетсіздік кезінде ұрлық жасап, 
мүлік зақымдаған азаматтардың бой жасыруына да тосқауыл 
қойылуда. Осы мақсатта блок бекетте қаладан кіріп-шыққан 
көліктердің жүксалғышы, азаматтардың жеке дерегі мұқият 
саралану үстінде. Жалпы Қызылордада тәртіп сақшылары 381 
бүлікшіні ұстап, оның 100-ге жуығына қылмыстық іс қозғаған. 
Аймақтағы антитеррорлық операция әлі де жалғасып, 
лаңкестерді құрықтау жүргізілуде. 

– Блок бекеттердегі қауіпсіздік шарасы толық бақылауда. 
Көліктерді, азаматтардың жеке басын куәландыратын құжат
тарды текеру тоқтаусыз жүргізіліп келеді. Азаматтардың 
жанынан күдікті деп танылған зат табылған жағдайда дереу 
полиция бөлімшесіне жеткізіліп, оқиғаның ақ-қарасын 
анықтау жүргізілуде. Қала төңірегінде блок бекет тәулік 
бойы жұмыс істеп тұр. Осы орайда қала тұрғындарын оқиғаға 
сабырмен қарап, қажетті талапты орындауға шақырамын, 
Бұл алдымен тұрғындардың қауіпсіздігі үшін жасалған 
әрекет екенін баса айтқым келеді, – деді Қызылорда қалалық 
полиция басқармасы бастығының орынбасары Азамат 
Оспанов.

Шаһарда блок бекеттегі тексерістен бөлек, комендаттық 
режим де қатаң бақылауға алынған. Бұл аралықта құқық 
қорғау органдарының қызметкерлері қылмыскерлерді іздеу 
жұмысын жүргізіп, нәтижеге қол жеткізуге талпынуда. 
Мәселен, түнгі сағат 23.00-де ауыр әскери техникамен 
жарақтанған «Арлан», «Барыс»  топтары әуежай маңындағы 
елді мекендерді аралайды. Сондай-ақ саяжайларды түгел 

тексеріп, бүлікшілер жасырынуы мүмкін деген тоғай, су 
арналарын да тексеруден өткізеді.

Алайда ескерту мен хабарландыруға қарамастан төтенше 
жағдай режимін бұзатын азаматтар легі толастар емес. Тіпті 
бүгінге дейін облыс орталығында төтенше жағдай режимін 
бұзған 43 дерек тіркелген. Облыс әкімінің орынбасары 
Серік Ахметтің мәлімдеуінше, аймақта коменданттық режим 
сақталуда. 

– Барша Сыр елінің азаматтарын тәртіпті сақтап, үйде болуға 
шақырамыз. Аса қажеттілік жағдайында ғана үйден шығып, өз 
куәліктеріңізді бірге алып жүруге кеңес береміз. Қиын кезеңді 
бірлікпен жеңейік. Күшіміз бірлікте! Қоғам тыныштығын 
сақтау бағытында блок бекеттер санын арттырдық. Бүгінгі 
күні Қызылорда қаласында – 5,7 аудан бойынша 23 блок-
бекеттер қойылды. Мұнда әр көлік тоқтатылып, азаматтардың 
құжаттары мұқият тексеріліп жатыр, – деді Серік Әбжәліұлы. 

Бүгінде тіршілікті қайта қалпына келтіру жұмыстары 
жүргізілуде. Өңірде азық-түлік қорында тапшылық жоқ. 34 
әлеуметтік дүкен қалыпты жұмыс істеуде. Облыс әкімдігінің 
дерегіне сүйенсек, тұрақтандыру қорының қоймасында 1448 
тонна өнім сақтаулы. Апта сайын 120 автокөлік Түркістан 
қаласынан азық-түлік тауарларын тасымалдайды. 

Оған қоса, тұрмыстық тіршілікке қажетті газ, бензин 
қорында да жетіспеушілік жоқ. Қазіргі таңда Қызылорда 
қаласында сұйытылған газ бағасы – 60-65 теңге, АИ-92 – 
180 теңге, дизель 229 теңге шамасында. Тағы айта кетерлігі, 
банктердің мобильді қосымшасы интернетсіз аударым 
жасауға мүмкіндік ашқан. Ал облыстағы «Halyk Bank»-тың 60 
банкоматы жұмыс істеп тұр. 

Сонымен қатар әуежай қызметі штаттық режимде 
жұмысын бастады. Қызылорда-Нұр-Сұлтан бағытында әуе 
рейсі жанданды. Әуежай алаңына тек билеті бар жолау
шылар ғана кіргізіледі. Әуежайда да арнайы күзет бекеті 
орнатылған. Ал қоғамдық көліктерде 125 автобус қызмет 
жасауда. Ауданаралық көліктер қатынап, автовокзалдар мен 
автостанциялар жұмыс істеуде. 

P.S. Ел тілегі – тыныштық. Сәтке болсын берекесіздіктің 
орнауы қоғам жанына жылдар бойы орны толмас жара 
салатыны анық. Бұл өз кезегінде елдің рухани дамуы, 
экономикалық өркендеуін кешеуілдетеді. Рас, азаматтардың 
еркін ойлы, азат пікірлі болуы – әділетті қоғамның бастауы. 
Алайда пікір қайшылығы мен теріс пиғылды топтың озбыр  
әрекеті жазықсыз жандардың өмірін жалмамауы қажет. 
Себебі кейде уақыт жеке мүдде мен топтың мұратын ел 
тыныштығы жолында құрбан етуді де талап етеді...

Ақмешіт апталығы

Бірнеше күн бұрын бейбіт түрде басталған шеру 
жаппай тәртіпсіздікке ұласты. Салдарынан елдегі ахуал 
күрт нашарлап, кейбір жастар арампиғылдылардың 
жалған ұранына еріп кетті. Әрине, бұл жерде арнайы 
ұйымдасқан топтар бар. Олар қолға түсіп те жатыр. 
Бірақ кейбір жастар басқа мақсатты көздегендерге 
не себепті ерді? Қай жерден қателік кетті? Мұны 
арнайы мамандар зерттей жатар. Қазір жасыратыны 
жоқ, адамдар ашушаң болып кеткен. Әсіресе жастар 
жағында сөз көтере алмайтындар көп. Тіпті басынан 
сөз асырғысы келмейтіндер бар десек, артық 
айтқандық емес. Дегенмен адамның санасын улайтын 
кейбір компьютерлік ойындардың жастардың мінез-
құлқына әсер ететінін айтқымыз келеді. 

Ұрпақ тәрбиесіне келгенде селқостық танытуға 
болмайды. Қазіргі аналардың көпшілігі жұмыс 
істейді. Сондықтан бала уақытының көбін теледидар, 
компьютер алдында өткізеді. Болып жатқан түрлі 
жағдайлар жас өреннің психикасын улап, балалар 
мен олардың ата-анасы арасындағы қарым-
қатынас процесін қиындатады. Интернеттегі кейбір 
ойындардың атын атауға қорқасың. Өйткені олардың 
басым бөлігі қырып-жоюға арналған. Жатқан 
атыс-шабыс. Бірінде террористермен атысса, енді 
бірінде көшені кезіп білгенін жасап жүреді. Балалар 
көп ойнайтын компьютерлік екі ойынды назарға 
алайық. Бірі – контрстрайк, екіншісі – ГТА. Мұндай 
ойындарда балалар адамды қалай өлтіру қажет, 
ол үшін қандай қару қолданатынын жадына әбден 
тоқиды. Бұл дегенің масқара ғой. «Мұндайда баламды 
бақылауда ұстаймын не болмаса қазақы тәрбие 
беремін деу бекершілік сияқты», – дейді 
қалалық №3 емхана психологы 
Гүлдана Садықова. Ол: «Өзгеге 
еліктеп өскен сәби көп жағдайда 
ата-анасына қарсы шығып, 
оларды тыңдамай өз дегенімен 
жүреді. Әртүрлі жат қылықтар 
жасап, ата-анасының атына 
кір келтіреді. Бала тәрбиесін 
бақылаусыз жіберіп, артынан 
сан соғып отырмайық. Егер 
ол өзге пиғылды діни ағымның 
жетегіне еріп кетсе, бағып өсірген 
ата-анасының жағдайы не болмақ? 
Несін жасырамыз, ондайлар қоғамда 
бар. Бұл жағдайға сонда кім кінәлі? Ата-
ананың балаға берген тәрбиесі ме, әлде, баланың ата-
анаға жасаған іс-әрекеті ме? Қалай айтсақ та, адамның 
психикасына әсер ететін әрекеттерден баланы аулақ 
ұстаған жөн», – дейді психолог.

Біз мәселені жан-жақты талқылау үшін тұрғын
дарды сөзге тартқан едік. Соның бірі – 8 баланың анасы 
Патыма Аманбайқызы.  Көпбалалы ана: «Тәрбие 
бесіктен беріледі. Баланың ақылды, парасатты, 
әдепті болып өсуі – ата-анаға да байланысты. Қазақ 

баласына қол көтермей-ақ айтар ойын көзбен 
жеткізген. Осының өзінен қазақы тәрбиенің даналығы 
мен даралығын көруге болады.  «Балалы үй – базар», 
«Баланы – жастан», «Бала – болашағымыз», «Ұл-қыз 

– ұрпағымыз» деп жатамыз. Осы сөздің 
бәрі де тәрбиеге келіп тіреледі. Отбасы 

тәрбиесіне, әке-шешенің мейірімі 
мен жылы сөзіне, «Балам, жақсы 

бол, азамат бол, бұзық болма, 
тәртіпті, үлгілі болып өс» деп, 
перзентінің басынан ыстық 
алақанымен жай ғана сипап 
өткенге ештеңе жетпейді», – 
деген ойымен бөлісті. 

Балабақшаға баратын 
балаларды да назардан 

тыс қалдыруға болмайды. 
Олардың өзі де интернет 

арқылы ойнайтын ойындарды 
үлкендерден жақсы біледі. Біз 

балабақша тәрбиешісінің пікірін назарға 
ұсынғанды жөн көрдік. «Балабақшадағы баланың 

өзі ұялы телефонға құмар. Тіпті бізден жақсы біледі 

десем де болады. Ондағы кейбір ойындардың 
қаншалықты зиян екенін мамандар айтып та жүр. Сол 
себепті ата-аналарды қолымыздағы алтынымызды 
жақсылап тәрбиелейік және оларға үлгі болар 
тұлға екендеріңізді ұмытпайық», – дейді Назерке 
Сәдірбаева есімді «Сыр еркесі» балабақшасының 
тәрбишісі. 

«Ұлым – ізгі арманым, қызым – қызғалдағым» 
деген қазақтың ұрпағымыз. Олардың тәрбиесіне 
келгенде барлығын талбесіктен бастағанды жөн 
санайтын халықпыз. «Баланың көңілі далада, ананың 
көңілі балада» дейді ғой. Бабаларымыз балаға ана 
сүтімен бірге ана тілінің, бойына ұлттық тәрбие мен 
салт-сана даритынын әлдеқашан айтып кетті. 

«Қар қылаумен өседі, бала сылаумен өседі». 
«Таяқтау оңай, тәрбиелеу қиын». «Дұрыс қанаттанған 
түзу ұшар». «Балаға өз тіліңмен сөйлеме, өз тілімен 
сөйле». «Қызы анадан үйренбей өнеге алмас, ұлы 
атадан үйренбей сапар шекпес». «Ағаштан ағаш сәнін 
алады, адамнан адам тәлім алады» деген бабадан 
қалған асыл сөздерде. Қалай болғанда да ізімізді 
жалғар ұлымыз бен өрісімізді кеңейтер қызымыз ата-
анасына қарап өсетінін ұмытпайық.

ҚАТЕЛІК ҚАЙДАН ДЕМЕҢІЗ, 
ТӘРБИЕДЕН КЕТСЕ ЕСЕҢІЗ... «Омикрон» штамы 

елге де жетті

Covid-19:

Оңтүстік Африкадан бастау алған бұл вирустың 
жылдамдығы соншалықты еліміздің ірі қала

ларында эпидемиологиялық ахуал күрт на
шарлады. Бүгінде оған «Омикрон» штамы 

Sars-Cov-2 вирусының таралуы себеп болып 
отыр. Бұл штамм елімізге шетелден келген 
азаматтардан анықталып отыр. Олардан 
алынған ПТР сынамасы теріс нәтиже 
көрсетті. Сондай-ақ әрбір өңірдегі шеруге 
шыққан халықтың бір жерге топтасып 

жиналғаны да «Омикрон» штамының 
таралуына әкеп соқты. Бір өкініштісі  халық 

қорғаныс шараларын елемей, масқа режимін 
сақтамауда. Соның салдарынан Нұр-Сұлтан 

қаласы «қызыл» аймаққа өтті. Сонымен қатар 
Шымкент және Алматы қалалары «сары» аймақта тұр. 

Қалған 14 өңір «жасыл» аймақта. Жалпы ел аумағы – «сары» аймақта.
Соңғы аптада коронавирус инфекциясын жұқтырғандар елдің 11 өңірінде 

байқалып отыр. Ел бойынша ауру 1,4 есе өсті. Тәулігіне коронавирустық 
инфекцияның 1510 жағдайы тіркелді. Бұл жағдайдың 75 проценті 3 өңірге 
тиесілі. Атап айтсақ,  Нұр-Сұлтан қаласында – 798, Алматы қаласында – 
196, Шымкент қаласында – 118 жағдай тіркелді. Ал Қызылорда да 22 науқас 
коронавирус дертін жұқтырған.

– Бүгінде «Омикрон» штамы Алматыда 7-і, Астанада 1-і, Ақтөбеде 1-і тіркелді. 
Қызылорда да бұл штамм түрі әзірге тіркелген жоқ. Десе де Оңтүстік африкалық 
дәрігер Анжелика Кутзи науқастардың арасында жастар және де тамыр соғысы 
өте жиі алты жасар бала болғанын айтады. Олардың ешбірінде иіс пен дәм сезбеу 
болмаған. Тағы бір дәрігер Рудо Матива ауруханаға ауырлығы орта және ауыр 
дәрежедегі 20-30 жастағы жастар түсіп жатқанын, олардың кейбіріне интенсивті 
терапия қажет екенін мәлімдеді. Вакциналау және иммунизациялау комитетінің 
мүшесі және профессор Адам Финн оңтүстік африкалық науқастардың 
белгілерін талдай отырып дәм мен иіс сезу жоғалмайтынын, бірақ шаршау, жүрек 
қағысының жиілеуі байқалатынын атап өтті. «Дельтаға» қарағанда «Омикрон» 
басқа да белгілер тудыруы мүмкін деген болжам бар. Ал жөтел, дене қызуы, дәм 
мен иіс сезу назар аударатын әдеттегі белгілер болып қала береді. Басқа штамдар 
жеті немесе оданда көп күнде анықталса, «Омикрон» штамының белгісі үш 
күннің ішінде белгілі болады. Әсіресе бұл штамм кішкентай балаларда көптеп 
кездесуі мүмкін. «Омикрон» басқа штамдарға қарағанда 70 процентке дейін 
жылдам тарайды. Сондықтан барынша сақ болған абзал. Дегенмен аймақтарда 
әлі күнге дейін «Дельта» коронавирустық инфекцияның штамының таралуы 
басым, – деді Қызылорда қалалық санитарлық-эпидемиологиялық бақылау 
басқармасының бас маманы Гүлсім Жұмабекова.

Осыған орай сала мамандары қазақстандықтарды алдын алу шараларын 
сақтауға, бұқаралық шараларға қатыспауға, әлеуметтік қашықтықты сақтап, 
масқа режимін қатаң түрде ұстауға шақырады. Сондай-ақ қазір нақты алдын-алу 
шараның бірі – вакцинация және ревакцинация екенін баса айтты.

Алдағы уақытта карантин талабы артса, «Шақырған жерге барма» деген 
бүгінгінің мәтелі қайта күшіне енуі мүмін. Себебі жау жағадан алып, жаңа штамм 
қос өкпені қыса түспесіне ешкім кепіл бола алмайды. Сондықтан «Сақтансаң 
сақтайды» деген сөзді жадымыздан шығармағанымыз абзал.

Ақмарал ҚАДЫРХАНҚЫЗЫ

Соңғы кезде жер-жаһанға жайылып, адамзатты көктей солдырған 
коронавирус індетінің беті бері қарап,  халық мамыражай өмірін 
қайта бастағандай еді. Еліміздегі соңғы оқиғалардың салдарынан 
шетелді алаңдатқан вирустың жаңа түрі «Омикрон» штамы 
Қазақстанды да айналып өтпеді.

«Ұлым – 
ізгі арманым, 

қызым – қызғалдағым» 
деген қазақтың ұрпағымыз. 

Олардың тәрбиесіне келгенде 
барлығын талбесіктен бастағанды 

жөн санайтын халықпыз. «Баланың 
көңілі далада, ананың көңілі балада» 
дейді ғой. Бабаларымыз балаға ана 

сүтімен бірге ана тілінің, бойына 
ұлттық тәрбие мен салт-сана 

даритынын әлдеқашан 
айтып кетті. 

Р.S Бейбіт шерудің соңы бүлікке ұласып, бір-ақ күнде дүниенің астаң-кестеңі шыға жаздады. Өздерін 
ереуілшілерміз дегендер біз атап өткен контрстрайк, ГТА секілді ойынның кейіпкерлері секілді әрекет 
етті. Мемлекет басшысы төтенше жағдай жариялап, елдегі ахуалды жіті бақылауына алған соң республика 
көлемінде біртіндеп тұрақтылық орнай бастады. Қазір қоғамдық көліктер жүріп, ХҚКО жұмысын бастап, 
республикалық маңыздағы жолдар ашылды. Бұдан бөлек теміржол қатынасы реттеліп, әуежайлар да 
жұмыс істеуде. 

А.АҚЫЛБЕК

Бірлікке тағы бір қадам

Басы 1-бетте


